Mərkəzi sinir sistemi funksiyalarının tədqiqat üsulları
Referat
Mərkəzi sinir sisteminin tədqiqi iki üsulla həyata keçirilir: eksperimental və kliniki. Eksperimental üsullara kəsiklər, ekstirpasiya, beyin strukturlarının dağıdılması, qıcıqlandırma və elektrik koaqulyasiyası aid edilir. Kliniki üsullara ensefaloqrafiya, törədilmiş potensiallar üsulu, tomoqrafiya və s. aid edilir. 

Eksperimental üsullar
1. Kəsik aparılması və söndürmə üsulu. Mərkəzi sinir sisteminin müxtəlif sahələrinin kəsilməsi və söndürülməsi üsulu müxtəlif üsullarla həyata keçirilir. Bu üsuldan istifadə edərək şərti-reflektorik davranışların dəyişilməsini müşahidə etmək olar. 
2. Soyuqla söndürmə üsulu. Baş beyin strukturlarının syuqla söndürülmə üsulu müxtəlif funksional vəziyyətlərdə şərti reflekslərin əmələ gəlməsi zamanı elektrik proseslərinin fəza-müvəqqəti mozaikasını vizuallaşdırmağa imkan verir. 
3. Molekulyar biologiya üsulu şərti reflekslərin əmələ gəlməsində DNT, RNT molekullarının, digər bioloji aktiv maddələrin rolunun öyrənilməsinə yönəlmişdir. 
4. Stereotaksiki üsul onunla nəticələnir ki, heyvanların qabıqaltı strukturlarına elektrodlar yeridilir. Həmin elektrodların köməyi ilə qıcıqlandırmaq, dağıtmaq və ya kimyəvi maddələrl ı yeritmək mümkündür.

Kliniki üsullar.
Kliniki üsullar beynin sensor funksiyasının, aparıcı yolların, stimulların qəbul edilməsi və analizinə görə beyni qabiliyyətinin düzgün qiymətləndirilməsinə, həmçinin böyük beyin yarımkürələrinin ali funksiyalarının pozulması əlamətlərini aşkara çıxarmaöa imkan verir. 
1. Elektroensefaloqrafiya EEQ. Elektroensefaloqrafiya MSS-nin bir qədər yayılmış elektrofizioloji tədqiqat üsulu hesab edilir. Bu üsul zamanı iki aktiv elektrod arasında və ya qabığın müəyyən zonasındakı aktiv elektrodla beyindən uzaqda yerləşdirilmiş passiv elektrod arasındakı böyük beyin qabığının müəyyuən nahiyələrindəki potensialların ritmiki ritmiki dəyişiklikləri qeyd edilir. Elektroensefaloqramma sinir hüceyrələri əhəmiyyətli miqdarda qrupunun daimi dəyişən bioelektrik aktivliyi potensiallarının cəmini qeyd edən əyridir. Bu cəmə sinaptik potensiallar və neyronların və sinir liflərinin təsir potensialı hissəsi daxildir. 
2. Sinir hüceyrələrinin impulsiv aktivliklərinin qeydə alınması üsulu. Neyronların və ya neyron qruplarının impuls aktivliyi yalnız heyvanlarda və tək-tək hallarda isə beyində aparılan cərrahi müdaxilələr zamanı qiymətləndirilə bilər. İnsan beyninin neyron impulsları aktivliyinin qeydə alınması üçün ucluqlarının diametri 0,5—10 mkm olan mikroelektrodlardan istifadə edilir. Bu elektrodlar paslanmayan poladdan, volframdan, platin-radium xəlitəsindən, qızıldan ola bilər. Elektrodlar beyinə xüsusi mikromanipulyatorların köməyi ilə yeridilir. Bu mikromanipulyatorlar elektrodu lazımi yerə dəqiq yeritməyə imkan verir. Müxtəlif funksional vəziyyətlər zamanı qanunauyğun olaraq dəyişilən tək bir neyronun elektrik aktivliyi müəyyən ritmə malikdir. Netron qruplarının elektrik aktivliyi neyroqrammada qeyd edilir. 
3. Törədilmiş potensiallar üsulu. 
Stimulla əlaqıdar olan spesifik aktivlik törədilmiş potensial adlanır. Bu, İnsanda periferik reseptorların (görmə, eşitmə, taktil) EEQ-da birdəfəlik qıcıqlandırılması zamanı yaranan elektrik aktivliyinin dəyişilməsidr. Heyvanlarda afferent yollar və afferent impulsasiyanın qoşulma mərkəzləri qıcıqlandırılır. Törədilmiş potensial əsas xəttdən müsbət və mənfi tərəfə əyilmələrdən ibarətdir və stimulun təsirinin qurtarmasından sonra təxminən 300 ms davam edir. Törədilmiş potensialın amplitudasını və latent dövrünü müəyyən edirlər. 
4. Tomoqrafik üsullar. Tomoqrafiya –xüsusi texnikanın köməyi ilə beyin kəsikləri təsvirlərininalınmasına əsaslanmışdır. Bu üsulun ideyası ilk dəfə 1927-ci ildə C. Rodon tərəfindən irəli sürülmüşdür. O, göstərdiki obyektin strukturunu onun proyeksiyalarının cəminə görə bərpa etmək olar, obyekt özü isə proyeksiyaların çoxluğu ilə təsvir oluna bilər. 
Kompyüter tomoqrafiyası—müasir üsul olub kompyüter və rentgen qurğusunun köməyi ilə insanın beyin quruluşunun xüsusiyyətlərini vizuallaşdırmağa imkan verir. Kompyüter tomoqrafiyası zamanı beyindən rentgen şüalarının nazik seli buraxılır ki, onun da mənbəyi başın göstərilən müstəvisi üzrə fırlanır; kəllədən keçən şüalanma stsintallasion sayğac vasitəsilə ölçülür. Beləliklə, beynin müxtəlif tərəflərdən hər bir sahəsinin təsviri alınır. Sonra isə kompyüter proqramının köməyi ilə bu göstəricilərə əsasən müayinə olunan müstəvinin hər bir nöqtəsində toxumaların radiasion sıxlığı hesablanır. Nəticədə göstərilən müstəvidə beyin kəsiyinin yüksək kontrastlı təsviri əldə edilir. 
Pozitron-emision tomoqrafiyası. Bu üsul beynin müxtəlif sahələrində metabolik aktivliyi qiymətləndirməyə imkan verir. Müayinə olunan şəxs beynin bu və ya digər şöbəsindəki qan cərəyanı dəyişikliyini izləməyə imkan verən radioaktiv birləşmə udur. Bu üsulun mahiyyəti ondan ibarətdir ki, radioaktiv birləşmə tərəfindən buraxılan hər bir pozitron elektronla toqquşur; bu zaman hər iki hissəcik 1800 bucaq altında iki -şüası buraxaraq ı məhv olurlar. Bunlar başın ətrafında yerləşən fotodetektorlarla tutulur. Maraqlıdır ki, onların qeydiyyatı bir-birinə əks yerləşmiş detektorlar eyni zamanda oyandıqları üçün baş verir. Alınmış göstəricilərin əsasında müvafiq müstəvidə təsvir yaranır, hansı ki, beyin toxumasının müayinə olunan həcminin müxtəlif sahələri9nin radioaktivliyini əks etdirir. 
Nüvə-maqnit rezonansı üsulu. NMR-tomoqrafiyası rengen şüalarının və radioaktiv birləşmələrin tətbiq edilməməsi ilə beyin quruluşunu vizuallaşdırmağa imkan verir. Müayinə olunanın başı ətrafında daxili fırlanmaya malik hidrogen atomlarının nüvəsinə təsir edən güclü maqnit sahəsi yaranır. Adi şəraitdə hər bir nüvənin fırlanma oxu təsadüfi istiqamətə malikdir. Maqnit sahəsində isə onlar oriyentasiyalarını bu sahənin güc xətlərinə müvafiq dəyişirlər. Sahənin söndürülməsi atomlar vahid fırlanma oxu istiqamətini itirməsinə və bunun da nəticəsində enerji şüalandırmasına gətirir. Bu enerjini verici fiksasiya edir, informasiya isə kompyüterə ötürülür. Maqnit sahəsinin təsir sikli dəfələrlə təkrarlanır və nəticə etibarilə kompyüterdə müayinə olunan şəxsin beyninin qat-ba-qat təsviri yaranır. 
5. Reoensefaloqrafiya. Reoensefaloqrafiya insanın beyin qan dövranının müayinə olunma üsuludur. Bu üsul yüksək tezlikli dəyişən cərəyana qarşı beyinə qan toplanmasından, beynin tonusundan, damarların elastikliyindən və venozlu ödemin vəziyyətindən asılı olaraq beyin toxuması müqavimətlərinin dəyişilməsinin qeyd olunmasına əsaslanır. 
6. Exoensefaloqrafiya. Bu üsul ultrasəs dalğalarının beynin strukturlarından, serebrospinal mayedən, kəllə sümüklərindən, patoloji törəmələrdən müxtəlif cür əks olunma xasəsinə əsaslanır. Bu üsulun köməyi ilə nəinki beyindəki bu və ya digər törəmələrin lokalizasiyasını müəyyən etmək olur, eləcədə beyin qan dövranının sürətinin və istiqamətinin müəyyən edilməsinə imkan yaranır.
